ESCENA I
LOBO:
Qué lobezna vida a miña, sen unha pezuña de ovella que levarme á boca, a
este paso voume facer vexetariano. (escoitanse disparos de escopeta ao lonxe)
Enriba téndome que ajochar deses pesaos, que pasan a vida persegíndome coas
escopetas para fardar uns cos outros, menos mal que son tan malos que non acertarían
a un elefante a dous metros de distancia.

CARAPUCHIÑA:
 Onde estás lobiño? Lobiño, onde estás? Asoma o fouciño que che
quero dar un biquiño. Veña lobiño.

LOBO:
 Non a soporto, a ésta, si que non a soporto. Miña nai, que lle faría eu?
Perségeme por todo o bosque, e non hai tobo, nin cova na que me poida ajochar. A
última vez, rompeume tres moas e un colmillo, como soa. Agasalloume cun suculento
filete de tenreira, pero todo recheo de croios de río e ao pouco me deixa sen dentes.

CARAPUCHIÑA:
 Lobiño, onde estás? Agora traioche un boísimo pasteliño
(dirixíndose ao público e ríndo malévolamente, recheo de guindiñas) para que te
chupes os dedos, mellor as pezuñas. Toma lobiño, lobiño bonitiño¡

LOBO:
 Vai sair o teu pai, dijo a túa nai, porque o que son eu, de eiquí non me move
nen a Jarda Sivil.Se me descobre, son lobo morto, menuda, como as gasta a nena:
Chámanna el Doctor Jeckil e Mr. Hide, porque ten a cara de Anxo , que xa, que é un
demo.

CARAPUCHIÑA: Anda lobiño¡¡ Apiádate dunha pobre e indefensa nena que ten
que cruzar o bosque para ir a casa da súa avoiña que está enferma e soiña.

LOBO:
 Enferma dí, e marcha todos os domingos a bailar ao fogar do xubilado e non
se perde unha excursión. Pobre? A metade dos terreos do bosque son seus e ten un
pazo, que xa quererian moitos, nada dun adosao, cunha parcela de 5000m2. Pobre
dí! será mentireira!

CARAPUCHIÑA:
 Lobiño, dixéronme que eres moi veloz,.... Pero eu son mais.

LOBO: Enriba provocando, a nena!

CARAPUCHIÑA:
 Bótoche unha carreira ata a casa da miña avoa, e quen chegue
primeiro, terá dereito a comer a merendola que preparou a miña avoa e a darse un
chapuzón na piscina olímpica. Paréceche?

LOBO: Esta é capaz de afogarme na piscina, nada, de eiquí non me movo¡

CARAPUCHIÑA:
 Veña pesao! Estoume cansando! Queres sair dunha vez?
(berrando). Que para iso che paga a miña avoa, para que saias no conto e te deixes
vapulear. A este paso este mes non cobras nin un euro, ainda que reclames ao
sindicato de lobos.

LOBO: 
Vas ver que ao final faime sair a mocosa esta. Tal e como está o chollo, a ver
quen se nega.
O lobo faise o atopadizo e interpreta o seu papel de lobo fiero amosando os
dentes e as gadoupas, pero Carapuchiña péchallos dun bofetón.

CARAPUCHIÑA:
 Pecha esa bocaza, CAIMÁN, que xa non asustas a ninguén. Veña
elixe o camiño que prefires para chegar ao pazo, o da dereita ou da esquerda. Veña ti
o da esquerda e eu o da dereita.

LOBO:
 Pero señorita, se o da esquerda está cortado e además cheo de silvas e toxos,
por aí éche moi dificil pasar e ademais non me deixou elexir.

CARAPUCHIÑA: (sóltalle outra galleta) 
Pois pasa, que para eso es o lobo e eu unha señorita, pero bueno... Ti quen te crees? Ti iras pola esquerda, e enriba terás que contar ata 100 antes de empezar a camiñar....

LOBO: Pero carapuchiña, se eu non sei contar, nunca fun á escola.

CARAPUCHIÑA: (dálle outro bofetón)
Así dicía eu que eras un ignorante. Igñorante, mais que ignorante, non sei nin como che falo, pois así aprendes, veña e sen saltarte ningún número.

LOBO: (Con voz melodramática e ollando o bocata con ansiedade)
Non poderías alo menos darme un anaco dese bocata que estás a comer, ainda que seña para facer boca?

CARAPUCHIÑA:
[bookmark: _GoBack] (Con repugnancia) Un anaco do meu bocadillo de Xamón de Pata negra? Mesturar eu, un anaco do meu bocadillo coas túas babas de lobo rueiro?
Nin falar, Gáñao co suor da túa fronte! Lobo pedichón! (Dálle outro bofetón e sae de escena)

LOBO:
 Será miserenta¡ Así tropece coas raíces e pedras do campo. Se non fora
porque un tense que gañar o sustento ía botar unha carreira con ela a súa nai, a súa
avoa e todos os cazadores do conto. Maldita sexa a miña vida. Un lobo coma mín, de
boa estirpe e mellor pedijrí e ter que levar esta vida de can!
O lobo está un rato facendo que conta sobre unha árbore, mentres carapuchiña
desaparece polo camiño da dereita do escenario.

